
Отворање на кариерен центар во средно стручно училиште во Струмица  

 
Проектот на УСАИД Младинска мрежа за стекнување вештини за вработување денес 
свечено го отвори новоопремениот кариерен центар во средното стручно училиште 

„Никола Карев“ во Струмица.  Ова е еден од вкупно 11-те кариерни центри во средните 
училишта во Струмица, Битола и Тетово каде УСАИД досега го поддржа  реновирањето и 
опремувањето преку обезбедување на нов мебел, компјутерска опрема, книги и други 
материјали потребни за ресурси.  
 
„Преку овие кариерни центри, нашата главна цел е да им помогнеме на младите да 

стекнат вештини кои им се потребни за наоѓање работа на пазарот на труд кој вртоглаво 
се менува во Македонија,“ рече Директорот на мисијата на УСАИД Роберт Вурц. 
„Ресурсите и услугите кои може да ги добијат во центрите ќе им помогнат на учениците 
да го изберат и да аплицираат за своето најпосакувано работно место, како и да научат 
повеќе за различните кариерни можности и како тие се поврзани со нивните знаења, 

лични квалитети и вештини.“ 
 
Во текот на следната година, Проектот на УСАИД Младинска мрежа за стекнување 
вештини за вработување ќе го поддржи реновирањето и опремувањето на кариерни 
центри во средни училишта во уште три дополнителни општини.Овој проект соработува 
со Агенцијата за вработување, средните стручни училишта и гимназиите, како и со 

невладини организации кои работат со млади за да им помогне на учениците и на 
младите невработенипреку кариерно советување и професионална ориентација, 
обуки за вештини за подготвеност за работа и стекнување искуства на вистински 
работни места преку практикантска работа, пракса и претприемнички активности.  
Сите тие се создадени за да им помогнаt на младите да влезат на пазарот на труд. 
 

БЕЛЕШКА ДО УРЕДНИЦИТЕ:     

Проектот на УСАИД Младинската мрежа за стекнување вештини за вработување го 
имплементира Центарот за развој на образованието (Education Development Center), 
глобална непрофитабилна организација, со седиште во Валтам, МА, која е посветена 
на подобрување на процесот на учење и промовирање на здравјето. 

Американскиот народ, преку УСАИД, има инвестирано над 500 милиони долари во 

Македонија, започнувајќи уште од 1993 година. УСАИД имплементира проекти кои 
креираат работни места, ја намалуваат корупцијата и ги подготвуваат македонските 
ученици да станат успешна работна сила.  Овие иницијативи го подобруваат квалитетот 
на живот и ја поддржуваат транзицијата на Македонија кон стабилна и просперитетна 
демократија. УСАИД обезбедува економска и хуманитарна помош во преку 100 земји 
во светот. За повеќе информации, ве молиме посетете ја веб страницата 

http://macedonia.usaid.gov. 
 


